
Fater so‘rg‘ichi ampulasining turli qismlarida ko‘ndalang kesimlari bir-biridan farqlanadi. 

Ampulaning proksimal qismida shilliq qavatning burmalari bo‘ylama bo‘lib, zich joylashgan. 

Ampulaning bo‘shlig‘I kengayishi bilan burmalarning konfiguratsiyasi xilma-xil bo‘lib, ular orasida 

anastomozlar paydo bo‘ladi (3-rasm). Rasmdan ko‘rinib turibdiki, ampulaning bo‘shlig‘i deyarli har 

xil konfiguratsiyadagi burmalar bilan to‘ldirilgan. Ba’zi burmalar atrofdagi tuzilmalar bilan 

bog‘lanmagan. Bu esa, erkin uchlari bilan ampula bo‘shlig‘iga osilgan burmalar ekanligidan dalolat 

beradi. Ampulla bo‘shlig‘ining ko‘ndalang kesimida shilliq qavatning burmalari aniq ko ‘rinadi (3-

rasm A, C, D). Bu burmalar ampulaning bo‘shlig‘ini deyarli to‘ldiradi. Burmalarning konfiguratsiyasi 

va yo‘nalishi har xil. Ularda ampulaning boshqa burmalar bilan aloqasi bo‘lmagan burmalari ham 

bor, ya’ni ular alohida joylashgan. Bu shuni ko‘rsatadiki, ular ampulaning bo‘shlig‘iga chiqadigan 

shilliq qavatning burmalari qismlaridir. 

Ampulaning og‘zida burmalar parallel joylashadi va ularning erkin uchlari ampulaning chiqish 

teshigi tomon yo‘naltiriladi (3-rasm B). 

Ampulaning bo‘ylama tuzilishini o‘rganish shuni ko‘rsatdiki, burmalar asosan proksimal-distal 

yo‘nalishga ega. Ularning qalinligi ham shu yo‘nalishda kamayadi. Ampulaning chiqish joyida 

burmalarning erkin uchlari ko‘p qavatli bo‘lib, ular ampulaning og‘zini deyarli qoplaydi. Bu shuni 

ko‘rsatadiki, Fater so‘rg‘ichi ampulasining og‘zi o‘n ikki barmoqli ichak tarkibidagi regurgitatsiyani 

oldini oladigan ishonchli “qulflash” tuzilmasini hosil qiladi. Tuzilmaning konstruksiyasi shuni 

ko‘rsatadiki, ichakdagi bosim qanchalik baland bo‘lsa, burmalarning erkin uchlari shunchalik qattiq 

yopiladi va ichak tarkibining retrograd regurgitatsiyasi yo‘llari shunchalik ishonchli tarzda 

bloklanadi. Ushbu ma’lumotlar endoskopik aralashuvlar paytida va eksperimental tadqiqotlar 

natijalarini baholashda hisobga olinishi kerak. 

BUXORO VILOYATIDA UCHROVCHI KAPALAKLAR ( LEPIDOPTERA) FAUNASI 

A.R. Rayimov, PhD, dots., Buxoro davlat pedagogika instituti, Buxoro 

Sh.S. Pardayev, b.f.n., dots., Buxoro davlat universiteti, Buxoro 

M.A. Sharopova, katta o`qituvchi, Qarshi davlat universiteti, Qarshi 

M.D. Normurodov, magistrant, Buxoro Davlat Universiteti, Buxoro 

 

Annotatsiya. Tadqiqotlarimizda Buxoro viloyatida uchrovchi kapalaklarning xilma-xilligi, 

soni, biotoplar bo‘yicha tarqalishi va tur tarkibining mavsumiy o’zgarishi, sistematik tahlili, tahlil 

etiladi. Turli xil biotik, abiotik va antropogen omillar  kapalaklar faunasiga o‘zining salbiy ta’sirini 

ko‘rsatmay qolmaydi. Keyingi yilliklarda yuz berayotgan iqlim sharoitidagi keskinlashuv hamda ekin 

turlarida bo‘lgan o‘zgarishlar Buxoro viloyatining kapalaklariga ham ta’sir ko‘rsatishi tabiiy. 

Ayniqsa, mamlakatda qishloq xo‘jaligi ekinlari tarkibidagi yangilanishlar, yangi nav va ekin 

turlariga ixtisoslashtirish, o‘z navbatida, ularga xos bo‘lgan hasharotlar xilma-xilligining ortib 

borishiga, ayniqsa, invaziv turlarning kirib kelishiga sabab bo‘lmoqda. 

Kalit so`zlar: Karadrina,  karam oq kapalagi, kuzgi tunlam, cho‘l zonasi, biotop, agrotsenoz, 

biotsenoz. 

Аннотация. В нашем исследовании анализируется разнообразие, численность, 

распределение бабочек по биотопам, а также сезонные изменения в их видовом составе, 

обнаруженные в Бухарской области. Неизбежно, что разнообразные биотические, 

абиотические и антропогенные факторы влияют на фауну бабочек. Ухудшение 

климатических условий, происходящее в последующие годы, а также изменения в типах 

сельскохозяйственных культур, естественным образом скажутся на бабочках Бухарской 

области. В частности, посадка новых сортов сельскохозяйственных культур, в свою очередь, 

способствует увеличению присущего разнообразию насекомых, особенно инвазивных видов, в 

стране. 

Ключевые слова:  Карадрина, капустница, озимая совка, десерт зоне, биотопе, 

агроcеносис, биоcеносис. 

Abstract. Our research analyzes the diversity, abundance, distribution of butterflies by biotope 

and as well as seasonal changes in their species composition found in Bukhara region. It is inevitable 

that diverse biotic, abiotic and anthropogenic factors affect the butterfly fauna. The aggravation of 

climatic conditions occurring in subsequent years, as well as changes in the types of crops, will 

naturally affect the butterflies of Bukhara region. In particular, planting new varieties of crops, in 

turn, contribute to an increase in the inherent diversity of insects, especially invasive speciesin the 

country. 

Key words: Spodoptera exigua, Pieris brassicae, Agrotis segetum, desert zone, biotope, 

agrocenosis, biocenosis. 

 

Kirish. Lepidoptera – to‘liq metamorfoz bilan rivojlangan hasharotlar  hisoblanadi. Tabiatda 

va inson hayotida muhim ahamiyatga ega bo‘lgan kapalaklarni har tomonlama o‘rganish orqali 

ularning sonini boshqarishga, ekologik barqarorlikni va kapalaklar xilma-xilligini saqlashga 

erishishimiz mumkin. Shunga javoban Respublikamizda, mustaqillikning ilk yillaridan boshlab, 

atrof-muhitni muhofaza qilish, biologik xilma-xillikni saqlab qolish va bioresurslardan oqilona 

foydalanish ishlariga alohida e’tibor qaratilmoqda. Buxoro viloyatida kapalaklar tur tarkibi, soni, 

ko‘payishi, bioekologik xususiyatlari, tabiiy va agrotsenozlarda tarqalishi, hamda ahamiyati bo‘yicha 

ilmiy tadqiqot ishlariga yetarlicha e’tibor qaratilmagan. Kapalaklarni madaniy o‘simliklarga salbiy 

ta’sirini baholash, populyatsiyalar zichligini aniqlash, hamda estetik ahamiyatga ega bo‘lgan, kamyob 

turlarni muhofaza qilish bo‘yicha chora tadbirlarni Buxoro viloyati sharoitida ishlab chiqish ham 

e`tibordan chetda qolmagan.  

Material va metodika: Tadqiqotlar Buxoro viloyati (Jondor, Romitan, Buxoro, Peshku, 

G‘ijduvon, Shofirkon, Qorovul bozor) dagi turli tabiiy biotoplarida - chala cho’l, tabiiy suv havzalari, 

o’zlashtirilgan hududlar, agrolandshaftlar, va o’zlashtirilgan urbonazonalarda statsionar va marshrut 

metodida, yilning turli mavsumlarida (bahor, yoz, kuz) kuzatish, namunalar yig`ish orqali olib borildi. 

Kapalaklarning tur tarkibini aniqlash maqsadida yig‘ish, asosan, entomologik matrap 

yordamida maydonning diagonali bo‘yicha 10 ta joydan tutqichni 100 martadan harakatlantirilib 

tutildi. Matrap xaltachasiga qamab olingan kapalak, uning qanotlarini bir joyga yig‘gan paytda bosh 

va ko‘rsatkich barmoqlar yordamida tutib olib, ularni shikastlanishdan saqlash maqsadida xloroformli 

bankachalarga solib o‘ldirildi [2;4]. Yig‘ilgan kapalaklarni vaqtincha saqlash uchun og‘zi keng shisha 

yoki plastmassa idish ishlatildi. Madaniy ekinlarning haqiqiy vegetatsiya davri +10ºC dan yuqori 

haroratli kunlar boshlanishiga to‘g‘ri keladi[5]. Kapalaklarning sistematik o‘rnini aniqlashda sohaga 

oid qator aniqlagichlar va ilmiy manbalardan foydalanildi [1;2;6]. Zarur hollarda turlarni aniqlashda 

onlayn-aniqlagichlardan ham foydalanildi [7;8;9]. Tungi marshrut hisoblari oddiy diodli fanarlar 

yordamida o‘tkazildi. Buxoro viloyatining iqlimi keskin kontinental hisoblanib, bir yilda o‘rtacha 

125-175 mm yog‘ingarchilik bo‘lib, bu asosan bahor fasl boshida va kuzning oxirida kuzatiladi. Issiq 

quyoshli kunlar esa 240 kungacha davom etadi, shu davrda havoning o‘rtacha  Eng issiq kunlar yoz 

oyida kuzatilib, havoning kunduzgi harorati 38,7-46,2 Co gacha va undan ham yuqori harorat 

iyunning oxiri iyulning boshida bo‘ladi. Qishi quruq va sovuq, yanvarda o‘rtacha harorat 4,0 dan – 

13 C ogacha yetadi. Havoning o‘rtacha nisbiy namligi 40-60% ni tashkil etadi. 

Natija va muhokama. Buxoro viloyatida kapalaklar faunasi tur tarkibini aniqlash maqsadidagi 

kuzatuvlarimizni 2015-2023-yillar oralig`ida amalga oshirildi. Biz to‘plagan dala materiallarining 

tahlili asosida Buxoro viloyatida uchrovchi kapalaklarni 8 ta oila (Pieridae, Noctuidae, Nymphalidae, 

Sphincidae, Tortricidae, Pyralidaye, Lycaenidae,  Plutellidae) 39 turi uchrashi aniqlandi. (1 -jadval).  
1 -jadval  

Buxoro viloyatida uchrovchi kapalaklarning sistematik tahlili 

№ Kapalak turlari. Bahor  Yoz Kuz 

 Kenja olam.          Metazoa 

 Bo`lim.                Eumetazoa 

 Tip.                     Arthropoda 

 Kenja tip.            Tracheata 

 Sinf.                     Insecta 

 Kenja sinf.           Ectognata 

 Turkum.  Lepidoptera 

 Kenja turkumi. Trenata 

 Oila.   Pieridae 

1 Aporia crataegi + +  

2 Anthocharis cardamines  + +  

3 Zegris eupheme +   

4 Zegris pyrothoe +   

5 Zegris fausti +   

6 Pieris brassicae + + + 

7 Leucochlloe daplidicae + + + 

8  Pontia daplidice + + + 

9 Pieris rapae + + + 

10 Pontia chloridice  + + + 

11 Pieris napi + + + 

12 Colias erate + + + 

13 Leptidea sinapis  + +  

14  Colias palaeno   +  

15 Colias hyale  + + + 

16 Leptidea amurensis + + + 

17 Colias chrysotheme + +  

18 Colias croceus + + + 

19 Colias myrmidone + + + 

20 Colias eurytheme  +  

             Oila. Noctuidae 

21 Agrotis segetum + +  

22  Heliothis  armigera  + + + 

23 Spodoptera exigua + + + 

24 Agrotis segetum + +  

25 Agrotis exclamationis   +  

26 Agrotis obesa   + 

27  Yeixoa temera   + 

28  Agrotis crossa  + + 

29 Chloridea obsolete + + + 

Oila.Nymphalidae 

30 Vanessa cardui + + + 

31 Vanessa urticae + + + 

 Oila. Sphingidae 

32 Macrppglossum stellatarum + + + 

33  Celerio euphorbiae + + + 

Oila.Tortricidae 

34  Sarpocapsa pomonella + + + 

             Oila.  Pyralidae.  

35  Ostrinia nubilalis  + +  

36  Choreutis nemorana + +  

37 Diaphania Glyphodes pyloalis + + + 
Oila. Lycaenidae  

38 Lycaena icarus  + + + 

Oila.  Plutellidae  

39 Pluttella maculipenins + + + 

 

Buxoro viloyatida uchrovchi  kapalaklarning mavsumiy  taqsimlanishi tahlil etilganda, 8 ta 

(20,4%) tur kapalaklar bahorgi-yozgi ekologik guruhga, 22 ta (56 %) tur kapalaklar bahorgi-kuzgi, 3 

ta (8%) tur kapalak yozgi, 2 ta (5,1%) tur kapalak  kuzgi, 3 ta (8%)tur kapalaklar bahorgi, 1 ta (2,5%) 

tur kapalaklar yozgi- kuzgi ekologik guruhga mansub ekanligi aniqlandi (1-jadval). Kapalaklarning 

hayoti uchun qulay bahor, yoz va kuz mavsumlarida ular bir necha marta ko`payib nasl qoldiradi 

natijada populatsiyadagi individlar  soni ortadi. 
2 - jadval 

Buxoro viloyatida uchrovchi kapalaklarning  yetakchi oilalar spektri  

 Oilalar Tur soni % 

1 Pieridae 20 51,2 

2 Noctuidae 9 23,06 

3 Nymphalidae 2 5,12 

4 Sphincidae 2 5,12 

5 Tortricidae 1 2,5 

6 Pyralidaye 3 8 

7 Lycaenidae 1 2,5 

8 Plutellidae 1 2,5 

 Jami 39 100 

Olingan natijalarga ko`ra, Buxoro viloyatida uchrovchi 39 tur kapalaklardan tur tarkibi 

bo`yicha eng ko`pi Pieridae oilasiga 20 ta tur (51,2 %),  Noctuidae oilasiga 9 ta tur (23,06 %), 

Nymphalidae oilasiga 2 ta tur (5,12 %), Sphincidae oilasiga 2 ta tur (5,12 %), Tortricidae oilasiga 1 

ta tur (2,5 %),  Pyralidaye oilasiga 3 ta tur (8%), Lycaenidae oilasiga 1 ta tur (2,5 %), Plutellidae oilasiga 

1 ta tur (2,5%) kiradi (2- jadval). 

Kapalaklardan insonlar estetik zavq oladi. Tut ipak qurti kabi xonakilashtirilgan kapalaklardan 

esa, ipak kabi qimmatbaho mahsulotlar ham olinmoqda. Shu bilan birga tabiatda oziqa zanjirida ham 

o‘z o‘rni bor. Qolaversa, ular o‘simliklar uchun beqiyos changlatuvchi hamdir. Kapalaklar sutkaning 

qaysi davrida faol hayot kechirishiga ko‘ra, kunduzgi va tungi kapalaklarga bo‘linadi. Kunduzgi 

kapalaklar uchishi, oziqlanishi, ko‘payishi sutkaning yorug‘ davriga to‘g‘ri keladi. Kech tushishi 

bilan ular pana joy topib, yashirinib olishi bilan bir-biridan xarakterlanadi. Bugungi kunda hayvonot 

dunyosi ob’ektlarining davlat kadastri ma’lumotlari  Buxoro viloyatida uchraydigan kapalak 

turlarining umumiy miqdori to‘g‘risida aniq ma’lumot olish imkonini bermaydi. Shuning uchun bu 

boradagi amaliy ishlarni olib borish maqsadga muvofiq hisoblanadi. 

Kapalaklar populatsiyalar sonining davriy o‘zgarishi yil fasllari almashinishi bilan bog‘liq. 

Kapalaklar populyatsiyalar sonining nodavriy o‘zgarishi muhit sharoitlarida kuzatiladigan tabiy 

noqulayliklar- qurg‘oqchilik, qish mavsumi odatdagi qattiq sovuq va yoz mavsumidagi yuqori harorat 

oqibatida oziq manbaalarining qisqarishi oqibatida kuzatiladi. Achinarlisi, kuzatishlarimiz olib 

borilgan hududlarida insoniyatning xo’jalik faoliyati bilan bog’liq bo’lgan so‘ngi o‘n yilliklarda 

viloyatning cho‘l zonasida aholi punktlarining shakllanayotganligi, avtomobil va temir yo‘l 

tarmoqlarining yotqizilishi, cho‘l hududidagi suv havzalar tevaragida, yaylovlarda me’yoridan ortiq 

chorva mollarini boqilishi, qamishzor va to’qaylarga o’t qo’yish, kabi noxush holatlar viloyatda 

kapalaklar olami vakillarini son jihatdan kamayishiga sabab bo‘lmoqda.  
3 - jadval 

Buxoro viloyatida uchrovchi kapalaklarning taksonomik tarkibi 

Tip. Sinf. Turkum Oila Tur 

 

 

 

 

 

Arthropoda 

 

 

 

 

 

 

 

Insecta 

 

 

 

 

 

 

 

 

 

 

 

 

Lipidoptera 

 

 

 

 

 

 

 

 

 

 

Pieridae  

Aporia crataegi 

Anthocharis cardamines  

Zegris eupheme 

Zegris pyrothoe 

Zegris fausti 

Pieris brassicae 

Leucochlloe daplidicae 

Pontia daplidice 

Pieris rapae 

Pontia chloridice  

-Pieris napi 

Colias erate 

Leptidea sinapis  

Colias palaeno  

Colias hyale  

Leptidea amurensis 

Colias chrysotheme 

Colias croceus 

Colias myrmidone 

Colias eurytheme 

 

 

Noctuidae 

   

 

Agrotis segetum 

Heliothis  armigera  

Spodoptera exigua 

Agrotis segetum 

Agrotis exclamationis  

Agrotis obesa 

Yeixoa temera 

Agrotis crossa 

Heliothis armigera 

Nymphalidae Vanessa cardui 

Vanessa urticae 

Sphingidae Macrppglossum stellatarum 

Celerio euphorbiae 

Tortricidae Sarpocapsa pomonella 

Pyralidae Ostrinia nubilalis  

Choreutis nemorana 

Diaphania Glyphodes pyloalis 

Lycaenidae Lycaena icarus 

 Plutellidae Pluttella maculipenins 

Buxoro viloyatida uchrovchi kapalaklarning  yetakchi oilalar tarkibiga 9 ta va undan ortiq 

turlarga ega bo`lgan 2 ta oila kiritilgan. Kapalaklarning  yetakchi oilalar 29 ta tur tashkil qilib (74,3), 

qolgan 6 ta oila tarkibini 10 ta tur (25,7%) tashkil qiladi. Qolgan oilalarda turlar quyidagicha 

taqsimlangan 3 ta  turdan tashkil topgan oila 1 ta (Pyralidae), 2 ta turdan tashkil topgan oilalar 2 ta 

(Nymphalidae, Sphingidae),  1 ta turdan tashkil topgan oilalar 3 ta (Plutellidae, Lycaenidae, 

Tortricidae, ) (3 –jadval) 

Xulosa. Buxoro viloyatida uchrovchi  kapalaklarni o‘rganish, ularning kadastrini yaratish, doimiy 

monitoring olib borish, amaliy ahamiyatga molik turlarini himoya qilish uchun juda muhimdir. Kapalaklar 

xilma-xilligi, sistematik tahlili, son dinamikasi, o‘rganilganlik darajasi va kapalaklar  dunyosini 

muhofaza qilish, ulardan barqaror foydalanish bo‘yicha chora-tadbirlarni tashkil etish uchun zarur 

bo‘lgan axborotlardan tashkil topadi. Buxoro viloyatida uchrovchi  kapalaklarni o`rganish orqali 
populyatsiyalarining holatini baholash va ularning o‘zgarish tendensiyalarini aniqlash, noyob va yo‘qolib 

ketish xavfi ostidagi turlarni saqlash yo‘llari bo‘yicha tavsiyalar ishlab chiqish ahamiyatga ega. Tabiatda 

kamyob va noyob kapalaklar tarqalgan hududlarning o‘zlashtirilishi, u yerdagi o‘simliklarni chorva 

mollari uchun ishlatilishi, sanoatning rivojlanishi bu kabi tabiatning tabiiy boyliklarini qayta tiklab 

bo‘lmas natijaga olib kelmoqda. Ularni asrash va himoya qilish, hamda turlarini ko‘paytirish kelajak 

avlod oldidagi bizning burchimizdir. 

PHLOMOIDES МОЕNCH TURKUMI AYRIM TURLARINING TARQALISHI VA 

O’RGANILISH TARIXI 

M.M. Xolbo’tayeva, o’qituvchi, JPI akademik litseyi, Jizzax 

X.Q.Haydarov, prof.,  Samarqand davlat universiteti, Samarqand 

A.I.O’ralov, dots., O’z MU Jizzax filiali, Jizzax 

  

Annotatsiya. Ushbu maqolada Lamiaceae Martinov oilasi Phlomoides Моеnch turkumi 

turlarining Yer sharida tarqalishi va o’rganilish tarixi haqida qisqacha ma’lumot berilgan.  

Kalit so’zlar: Lamiaceae Martinov, Eremostachys, Paraeremostachys, Phlomoides Моеnch., 

Phlomoides anisochila, Phlomoides sogdiana, flora, xilma-xillik, kamyob, endem, muhofaza.  

Аннотация. В статье представлены краткие сведения об истории распространения и 

изучении видов рода Phlomoides Moench семейства Lamiaceae Martinov. 

Ключевые слова: Lamiaceae Martinov, Eremostachys, Paraeremostachys, Phlomoides 

Moench., Phlomoides anisochila, Phlomoides sogdiana, флора, разнообразие, редкость, 

эндемический, защита. 

Abstract.The article provides brief information about the history of distribution and study of 

species of the genus Phlomoides Moench of the family Lamiaceae Martinov. 

Key words: Lamiaceae Martinov, Eremostachys, Paraeremostachys, Phlomoides Moench., 

Phlomoides anisochila, Phlomoides sogdiana, flora, diversity, rarity, endemic, protection. 

 

Dunyo miqyosida tabiiy holda tarqalgan o’simlik turlarning biologik xilma-xilligi kamayib 

borayotganligini muhofazaga muhtoj turlarning son jihatdan ortayotganligidan bilishimiz mumkin va 

bunday tashvishli holat insoniyat oldida jiddiy muammolar yuzaga kelishi mumkinligini 

ko’rsatmoqda. 2022–2026 yillar uchun mo’ljallangan yangi O’zbekistonning taraqqiyot 

strategiyasida 1 “Ekologiya va atrof muhitni muhofaza qilish” bo’yicha muhim vazifalar belgilab 

berilgan [1]. Bu vazifalarni amalga oshishida bugungi kunda tabiatda tabiiy holda tarqalgan o’simlik 

turlarini, ayniqsa borgan sari o’sish maydoni toboro qisqarib borayotgan noyob va kamyob o’simlik 

turlarni har tomonlama o’rganish, ularni tabiatda asrab qolish choralarini ishlab chiqish va amaliyotga 

joriy etish dolzarb hisoblanadi. Chunki o’simliklar tabiatda va inson hayotida juda muhim ahamiyat 

kasb etib, ularsiz oziq - ovqat va farmasevtika kabi yana bir qator muhim tarmoqlarni tasavvur qilib 

bo’lmaydi. Dunyo florasida o’z o’rniga ega bo’lgan yirik oilalardan biri Lamiaceae oilasi hisoblanadi. 

Lamiaceae Martinov – Yalpizdoshlar (Labguldoshlar) - oilasiga yer yuzida 170 turkum va 3400 tur, 

MDHda 68 turkum va 950 tur, Oʻzbekiston florasida 40 turkum va 206 tur kiradi. Hayotiy shakllariga 

